GARIS PANDUAN

PELAKSANAAN PEPERIKSAAN AKHIR SECARA DALAM

TALIAN

PENGENALAN

Sistem SecOnA UUM

Sistem Pentaksiran Secure Online Assessment System (SecOnA) UUM merupakan sistem
pentaksiran dalam talian untuk menjalankan peperiksaan akhir di UUM.

SecOnA merupakan salah satu platform untuk menjalankan peperiksaan dalam talian.
Peperiksaan boleh dilakukan di sebarang tempat yang bersesuaian menggunakan sebarang
peranti.

Pentaksiran dalam talian menggunakan sistem SecOnA ini mempunyai kemudahan fungsi

proktor yang bertindak memantau kelakuan calon sewaktu sesi dijalankan.

Keperluan Asas Peperiksaan Akhir dalam Talian

Kebolehcapaian Internet yang baik dan stabil
Kesesuaian lokasi untuk menduduki peperiksaan akhir dalam talian pada masa dan tarikh yang

ditetapkan.

Persediaan Menggunakan SecOnA

Calon perlu menonton video panduan menggunakan SecOnA yang disediakan oleh pihak UUMIT.
Calon perlu menggunakan komputer peribadi dan komputer riba SAHAJA.

Calon perlu menggunakan web Internet Google Chrome SAHAJA.

Calon perlu memasang pemalam (plug-in) sistem SecOnA.

Calon perlu memastikan capaian Internet yang baik dan stabil untuk menduduki peperiksaan.
Calon perlu menguji keserasian peranti dengan aplikasi yang digunakan.

Bagi peperiksaan akhir menggunakan fungsi proktor, komputer calon perlu memenuhi keperluan
minimum sistem SecOnA, iaitu mempunyai kamera depan dan mikrofon. Sekiranya diperlukan,
calon juga perlu menyediakan kamera tambahan.

Calon perlu menyediakan aplikasi pengimbas yang bersesuaian bagi mengimbas jawapan
sekiranya peperiksaan memerlukan calon memuat naik jawapan pada sistem SecOnA.

Calon perlu mengakses sistem SecOnA sekurang-kurangnya 15 minit sebelum masa peperiksaan
bermula.

Calon perlu membaca dan mengesahkan perakuan Akujanji Peperiksaan Akhir (honour form)

pada sistem SecOnA.




Peraturan dan Syarat Peperiksaan

Kecurangan Akademik (calon)

Calon wajib membaca dokumen berkaitan plagiarism dan kecurangan akademik.

Bentuk dan ciri kecurangan akademik untuk peperiksaan secara dalam talian adalah berbeza
berbanding peperiksaan secara bersemuka.

Sistem peperiksaan secara dalam talian dengan fungsi pengawasan pintar (proctoring) yang
diaktifkan akan merekod aktiviti calon semasa menduduki peperiksaan bagi mengesan sebarang
salah laku calon dan kelakuan yang bercanggah dengan peraturan peperiksaan.

Fungsi proctoring akan mengenal pasti tingkah laku calon yang mencurigakan sepanjang
peperiksaan berlangsung.

Tindakan yang boleh dianggap sebagai kes kecurangan akademik bagi peperiksaan secara dalam
talian termasuklah yang berikut:

a. Membenarkan orang lain untuk menduduki peperiksaan bagi pihak calon.
b. Membuka laman sesawang selain daripada capaian kepada sistem SecOnA.
¢. Menyalin maklumat daripada laman sesawang atau lain-lain sumber yang tidak dibenarkan.

d. Menggunakan peranti lain di tempat peperiksaan seperti telefon mudah alih dan tablet selain
peranti yang diisytiharkan pada permulaan peperiksaan.

e. Pergerakan yang mencurigakan dan dikesan oleh fungsi proctoring melebihi 3 kali.

f. Mendapatkan bantuan daripada pihak ketiga semasa peperiksaan berlangsung melalui
pelbagai kaedah komunikasi.

g. Menggunakan telefon bimbit atau lain-lain peranti tambahan semasa peperiksaan
berlangsung.

h. Berkongsi jawapan dengan calon lain melalui pelbagai media.

Calon yang dikesan melakukan aktiviti yang mencurigakan (berdasarkan rekod proctoring) akan
diberi amaran oleh pengawas.

Calon yang terlibat dengan kes kecurangan akademik akan dibicarakan berdasarkan peraturan
kecurangan akademik sedia ada.

Pembuktian kes kecurangan perlu disediakan oleh sistem SecOnA (contohnya rekod video,

rekod log peperiksaan atau skrip jawapan yang dimuat naik).

Peraturan dan syarat peperiksaan tertakluk kepada peraturan peperiksaan yang sedia ada.

Calon Dihalang Menduduki Peperiksaan Akhir

Calon yang Berhutang




e Calon yang mempunyai hutang tidak dibenarkan untuk mengakses sistem Secure Online
Assesment System (SecOnA).

o  Tertakluk kepada peraturan peperiksaan sedia ada yang sedang berjalan

PANDUAN PEPERIKSAAN AKHIR DALAM TALIAN TANPA FUNGSI PROKTOR

Peperiksaan akhir dalam talian yang TIDAK menggunakan fungsi proktor didefinisikan sebagai
peperiksaan akhir sesuatu kursus yang dijalankan melalui sistem SecOnA. Peperiksaan ini memerlukan
calon untuk menjawab mengikut kesesuaian lokasi berdasarkan had masa yang ditetapkan. Semasa
peperiksaan, calon akan menjawab soalan peperiksaan dalam talian TANPA pengawasan
pensyarah/pengawas peperiksaan. Soalan peperiksaan melibatkan soalan-soalan objektif atau/dan
subjektif.

Tanggungjawab Calon

Sebelum Peperiksaan Bermula

e Calon diminta menunggu di sistem SecOnA sehingga peperiksaan dibuka.

Semasa Peperiksaan
e Calon mula menjawab apabila masa peperiksaan bermula.
e Calon perlu memaklumkan sebarang masalah berkaitan peperiksaan dengan segera kepada
pensyarah atau pengawas peperiksaan.
e Calon perlu menghantar atau memuat naik skrip jawapan melalui sistem SecOnA sebelum
tempoh masa peperiksaan tamat.
e Calon perlu memastikan skrip jawapan bagi kursus yang dimuat naik adalah lengkap, jelas dan

telah berjaya dihantar.

Selepas Peperiksaan Berakhir
e Sekiranya calon perlu memuat naik sebahagian daripada jawapan, calon perlu mendapatkan
pautan serahan jawapan melalui emel rasmi UUM dan seterusnya memuat naik jawapan

melalui pautan tersebut.




PANDUAN PEPERIKSAAN AKHIR DALAM TALIAN DENGAN FUNGSI PROKTOR

Peperiksaan akhir dalam talian DENGAN menggunakan fungsi proktor didefinisikan sebagai
peperiksaan yang dijalankan melalui platform “SecOnA” s. Peperiksaan ini memerlukan calon untuk
menjawab mengikut kesesuaian lokasi berdasarkan sesi dan had masa yang ditetapkan. Semasa
peperiksaan, calon akan menjawab soalan peperiksaan dalam talian DENGAN pengawasan
pensyarah/pengawas peperiksaan melalui fungsi proktor. Soalan peperiksaan melibatkan soalan-soalan
objektif atau/dan subjektif.

Tanggungjawab Calon
Sebelum Peperiksaan Bermula

e Calon mengambil swafoto dalam sistem SecOnA untuk mengesahkan identiti calon bagi
mendapat kebenaran menduduki peperiksaan.

e Calon diminta menunggu di sistem SecOnA sehingga peperiksaan dibuka.
Semasa Peperiksaan
e Calon mula menjawab apabila masa peperiksaan bermula.

e Calon perlu memaklumkan sebarang masalah berkaitan peperiksaan dengan segera kepada
pensyarah atau pengawas peperiksaan.

e Calon perlu menghantar atau memuat naik jawapan melalui sistem SecOnA sebelum tempoh
masa peperiksaan tamat.

e Calon perlu memastikan jawapan bagi kursus yang dimuat naik adalah lengkap, jelas dan telah
berjaya dihantar.

e Calon TIDAK dibenarkan menduduki peperiksaan selepas 30 minit peperiksaan bermula.
Selepas Peperiksaan Berakhir
e Sekiranya calon perlu memuat naik sebahagian daripada jawapan, calon perlu mendapatkan

pautan serahan jawapan melalui emel rasmi UUM dan seterusnya memuat naik jawapan
melalui pautan tersebut.

Capaian penuh Garis Panduan Peperiksaan Akhir secara dalam talian adalah seperti di url:
http://hea.uum.edu.my/index.php/garis-panduan

